
Ilustrísimas e Dignísimas Autoridades, Señoras e Señores Concelleiros....

Reunímonos hoxe, aquí, para renovar o noso compromiso coa Constitución, coa democracia e co réxime de libertades que nos concedimos en 1978. Ninguén nos regalou nada porque a nosa Constitución está escrita dende a liberdade.

Así, a Constitución do 78 non ten máis dono que nós mesmos, non ten outro autor que nós e non ten outro destinatario que non sexamos nós, o conxunto dos españois.

Somos cidadáns libres. As nosas reglas de convivencia están recollidas na Carta Magna e baséanse na razón, na xustiza e no consenso. Son reglas que nos obrigan a todos, sen excepción.

Porque na Constitución atopamos os valores, os ideais de cidade e cidadán. A cidade coma un ideal antes que como unha obriga coa que se carga ou como unha orde dada.

E é esa mesma Constitución a que nos provee dos conceptos de cidade e cidadanía. Os dereitos das persoas, de todos e cada un de nós en particular. Os dereitos individuais, unha declaración da nosa consideración de cidadán, do noso respecto pola súa seguridade, do noso decidido amparo a súa liberdade, da nosa inequívoca defensa da dignidade de todos os seres humanos.

A Constitución plantexa a cidade desexada, a que establece os deberes e dereitos dos cidadáns. Porque quen integra España somos as persoas, os cidadáns. A eles, a todos nos, nos importan os territorios e a historia porque forman o marco da nosa vida, pero somos nós os depositarios dos dereitos.

A España que naceu en 1978 conforma a sociedade moderna de hoxendía. A Constitución nos vén de regalar o mellor froito posible: ter alumbrado o período máis longo e máis brillante de convivencia, de progreso e de benestar. Nestes longos vinteoito anos España se ten atopado a sí mesma. Ten recuperado o seu lugar en Europa e ten cosechado respecto e confianza en todo o mundo.

Esta é a nosa primeira Constitución na medida en que foi a primeira que fixemos entre todos. Unha Constitución que non pertence a ningúen, que no sirve a ninguén, que non dicta ningún interese particular. Naceu por consenso. Naceu gracias a xenerosa renuncia de todos. A renuncia de impoñer criterios aos demáis e, aínda que poida parecer moi sinxelo, é a primeira vez que acontece en España, na nosa longa historia.

E desexo compartir con vostedes nesta fría mañán viguesa o motivo polo que lle pedín ao Padre Ortiz que redactara o Bando que conmemora este día. Aínda que hai moito tempo que nos coñecemos, no Padre Ortiz atopo as respostas á miña actividade política.

Exerzo a política polo meu compromiso social. Un compromiso que hoxe renovo diante de vostedes e que segue a ser o motor principal do meu quefacer. Con toda claridade, nas miñas responsabilidades, as que máis pesan, porque menos se ten avanzado, son aquelas que procuran a atención e protección dos máis desfavorecidos. Daqueles que, polas súas circunstancias físicas, intelectuais... pola súa enfermidade ou pola súa dependencia son afastados da vida, do emprego, da sociedade. 

Esa inxustiza, esa crueldade é, dende a miña persoal consideración, tan brutal, tan inaceptable, que merece o esforzo de toda unha vida. Por iso, cando te decatas de que hai xente que, como o Padre Ortiz, adica todo o seu tempo, toda a súa enerxía por avanzar nese compromiso, entón, dicía, é cando redoblas esforzos porque aínda non se ve a luz ao final do camiño.

Hoxe, no día grande da Constitución, reclamo o cumprimento do seu artigo 49 que obriga a todos os poderes públicos a unha política de previsión, tratamiento, rehabilitación e integración de todas as persoas con discapacidade. 

Fumos quen de poñernos de acordo nese terreo común, nese espazo de todos, nese símbolo do consenso que é a nosa Constitución. Cumpramos cos compromisos adquiridos.

E permítanme, para rematar, reclamar para Vigo ese mesmo espíritu, o da concordia, sensatez e respeto que abriu o camiño do consenso na Constitución. Ese mesmo espíritu que busca insaciablemente o espazo único no que todos nos reflectimos namentras que non pertence a ningúen porque ninguén se impón.

Mercede a esa vontade de entendemento entre todos, ao afán por convivir en paz social, seremos quen de seguir a facer Vigo, unha cidade que, como a propia Constitución, non é de ninguén porque é un proxecto común, unha responsabilidade compartida.

